
Rhaglen Coedwigoedd Mbale: Adolygiad o orchudd coed yn 

rhanbarth Mbale gan ddefnyddio dadansoddiad lluniau lloeren 

Cefndir: 

Ers ei lansio yn 2008, mae Rhaglen Coedwigoedd Mbale, sef partneriaeth rhwng 

Llywodraeth Cymru, Maint Cymru a Menter Tyfu Coed Mount Elgon (METGE), wedi 

anelu at gynyddu'r gorchudd coed mewn ardal yn nwyrain Uganda drwy ddarparu 

egingoed am ddim i gymunedau lleol. Yn yr adroddiad hwn, defnyddiodd y Swyddfa 

Ystadegau Gwladol - Y Swyddfa Dramor, y Gymanwlad a Datblygu (ONS - FCDO) 

gyda chymorth Llywodraeth Cymru, luniau lloeren Sentinel-2 i benderfynu a fu newid 

mewn gorchudd coed yn ardal Rhaglen Coedwigoedd Mbale rhwng 2016 a 2022.  

Gan fod coed o'r rhaglen fel arfer yn cael eu plannu'n unigol neu ar wasgar mewn 

ardal fawr fel rhan o systemau amaeth-goedwigaeth, doedd dim modd cysylltu 

newidiadau penodol o ran gorchudd coed yn uniongyrchol i Raglen Coedwigoedd 

Mbale oherwydd cydraniad y delweddau. Fodd bynnag, wrth ddadansoddi newid yn 

y canopi coed yn ardal y rhaglen, mae 35m2 yr hectar o gynnydd net mewn gorchudd 

coed mewn 5km o feithrinfeydd coed, ond colled net o 5m2o goed yr hectar yn y 

mannau sydd ymhellach na 5km i ffwrdd o safleoedd meithrinfeydd METGE. Felly 

maeôr cynnydd coed o fewn 5km i safleoedd meithrinfeydd METGE 7 gwaith yn uwch 

nag ymhellach i ffwrdd, fel y nodwyd o ddadansoddi delweddau lloeren. Gan 

efelychu'r dadansoddiad ar draws is-siroedd, mae patrwm clir hefyd o gynnydd 

sylweddol mewn gorchudd coed net mewn is-siroedd lle mae un neu fwy o 

feithrinfeydd METGE yn bresennol. Felly, daw'r adroddiad i'r casgliad ei bod yn 

debygol fod Rhaglen Coedwigoedd Mbale yn cael dylanwad positif sylweddol ar y 

gorchudd coed ar draws yr ardal weithredu yn nwyrain Uganda. 

 

Cyflwyniad: 

Mae rhanbarth Mount Elgon yn nwyrain Uganda yn ardal fryniog, wedi'i 

datgoedwigo'n drwm gyda phoblogaeth sy'n tyfu'n gyflym o tua 4% bob blwyddyn 

(UBOS, 2022). Gweler ardal Rhaglen Coedwigoedd Mbale o fewn y rhanbarth hwn 

ac yn Ffigur 1 feôi gwelir fel ardal yn nwyrain Uganda, wediôi nodi gan y llinell goch. 

 

 

 

 

 

 

 

 

 

 

Ardal Prosiect Uganda+ Ardaloedd Dwyrain Uganda 

Cyfesurynnau  

29.58, -1.44 

35.04, 4.25 

Ffigur 1: Ardal Rhaglen Coedwigoedd Mbale yn nwyrain Uganda, ar draws 7 Ardal sydd wedi'u labelu ar y dde 

 

https://www.ubos.org/

Rhaglen Coedwigoedd Mbale - menter rhwng Llywodraeth Cymru, Maint Cymru a 

Menter Tyfu Coed Mount Elgon (METGE). Mae'r rhaglen yn gweithio ar y cyd â 

phartneriaid lleol i ddosbarthu egingoed yn rhad ac am ddim i bobl leol iôw plannu ar 

dyddynnod neu dir cymunedol. Mae cysylltiad hefyd rhwng y rhaglen â chynllun 

Plant! Llywodraeth Cymru, lle caiff dwy goeden eu plannu am bob plentyn sy'n cael 

ei eni neu ei fabwysiadu yng Nghymru - un goeden yn Uganda aôr llall yng Nghymru. 

Nod Rhaglen Coedwigoedd Mbale yw cynyddu'r gorchudd coed yn y rhan hon o 

ddwyrain Uganda, gan ddosbarthu dros 50 o rywogaethau gwahanol o goed a llwyni, 

gyda 40% ohonyn nhw'n gynhenid i'r ardal. Mae sawl mantais i'r coed hyn: 

cynhyrchu ffrwythau i'w bwyta neu eu gwerthu, darparu meddyginiaeth, rhoi cysgod 

a lloches i gnydau, ysgolion a ffermdai, lleihauôr pwysau o dorri coed, darparu 

ffynhonnell gynaliadwy o goed tanwydd, sefydlogi llethrau, a darparu porthiant ar 

gyfer gwenyn a pheillwyr eraill. Mae'r rhaglen hefyd yn hyrwyddo ac yn ariannu 

adeiladu stofiau tanwydd-effeithlon Lorena, sy'n gallu defnyddio hyd at 70% yn llai o 

goed tanwydd na'r stofiau tân confensiynol 3 carreg, gydaôr nod o leihauôr pwysau ar 

dorri coed a datgoedwigo sylfaenol yn y rhanbarth.  

Rhwng 2009 a 2022, mae'r rhaglen wedi dosbarthu 18 miliwn a mwy o goed i 

gymunedau lleol. Mae'r holl egingoed yn cael eu dosbarthu o rwydwaith o 

feithrinfeydd coed sy'n cael eu rhedeg gan y gymuned, dawôr perchennog tir iôw 

casglu a'u cludo wedyn ar droed neu ar feic i'w safle plannu. Gweler safle'r 

astudiaeth ar gyfer y dadansoddiad delwedd, a lleoliad y meithrinfeydd coed sy'n 

rhan o'r dadansoddiad yn Ffigur 2.  

 

 
Ffigur 2: Mae'r cylchoedd du yn dangos y meithrinfeydd coed sy'n dosbarthu egingoed, a'r darn porffor yn 
nodi'r ardal ar gyfer dadansoddi delweddau ï ac eithrio ardal Parc Cenedlaethol Mount Elgon.  

 

https://storymaps.arcgis.com/stories/ed68beb901954707a7154c634eed213a
https://sizeofwales.org.uk/cy/prosectiau/uganda-rhaglen-coedwigoedd-mbale/
https://www.metge.ug/home
https://sizeofwales.org.uk/cy/about-2/plannu-cynllun/

Yn ffotograffau Ffigur 3 (A-B) gwelir y meithrinfeydd cymunedol nodweddiadol syôn 

dosbarthu coed. Mae gan y rhan fwyaf o feithrinfeydd darged blynyddol i ddosbarthu 

60,000 o goed, er bod tua 30% yn 'uwch feithrinfeydd' sy'n dosbarthu dwywaith 

cymaint. Mae cyfanswm y dosbarthiad cronnus ar draws y rhaglen fellyôn 3.2 miliwn 

o goed y flwyddyn. Mae'r coed fel arfer yn cael eu plannu mewn systemau amaeth-

goedwigaeth i roi cysgod i gnydau, gweler Ffigur 3 (C-D). 

  

  
Ffigur 3: (A) Menywod o blanhigfa gymunedol Makunya yn dyfrio'r egingoed. (B) Ffermwyr yn casglu 
egingoed o blanhigfa Bumayoka. Feôu cofnodir gan y gweithredwr iôw harolygu ar ôl iddyn nhw 
ddechrau tyfu. (C) Mae coed mango yn cysgodi cnydau coffi, matooke, a ffa. (D) Amaeth-
goedwigaeth ï indrawn wedi'u plannu dan goed mango ac acasia. 

 

Dulliau 

Gofynnodd Llywodraeth Cymru i Swyddfa Hyb y Swyddfa Dramor, y Gymanwlad a 

Datblygu, sy'n rhan o Gampws Gwyddorau Data'r Swyddfa Ystadegau Gwladol (Hyb 

ONS-FCDO) i helpu i ddadansoddi effaith Rhaglen Coedwigoedd Mbale. 

Canolbwyntiodd Hyb ONS-FCDO ar ddatblygu proses a fyddai'n ffynhonnell agored, 

atgynyrchadwy, a hygyrch i eraill. Felly, defnyddiwyd delweddau Sentinel, a chodio 

python i gynnal y dadansoddiad hwn.  

Ardal o ddiddordeb 

Yn nwyrain Uganda, mae safleoedd meithrin coed METGE wedi'u lleoli o fewn 7 

Ardal fel y gwelir yn Ffigur 4: Bududa, Bukedea, Bulambuli, Manafwa, Mbale, 

Namisindwa, a Sironko.  

A 

 

B 

C D 

Ffigur 4: (A) Ardaloedd Rhaglen Coedwigoedd Mbale, gyda niferoedd y meithrinfeydd METGE fesul 

Ardal wediôu nodi mewn cromfachau (B) Delwedd gwir liw Sentinel 2 wedi'i throslunio ag amlinelliadau 

is-siroedd, ac ardal eithrio dadansoddi Parc Cenedlaethol Mount Elgon yn nwyrain y ddelwedd mewn 

llwyd.  

Lawrlwythwyd y llun ar gyfer yr holl ardal o ddiddordeb, sef y 7 Ardal, mewn un 

delwedd lloeren (Ffigur 4B). Yn nwyrain pell y rhanbarth, mae Parc Cenedlaethol 

Mount Elgon yn codi'n serth o'r ardal amgylchynol. Cafodd yr ardal hon ei heithrio o'r 

dadansoddiad, sef yr ardal lwyd yn Ffigur 4B, gan nad yw Rhaglen Coedwigoedd 

Mbale ar waith yma.  

Cafodd y Parc Cenedlaethol ei eithrio hefyd oherwydd y tir serth a chreigiog, syôn 

creu cysgod sylweddol yn y ddelwedd, a chymylau trymion yn aml oherwydd y tir 

mynyddig. Byddai angen prosesau delweddu ychwanegol ar yr arteffactau hyn, ac o 

gofio nad oes plannu cymunedol o Raglen Coedwigoedd Mbale yn y Parc 

Cenedlaethol, penderfynwyd peidio cynnwys yr ardal yn y dadansoddiad. 

 

Delweddau 

Dewiswyd cyfres lloerennau Copernicus yr Asiantaeth Ofod Ewropeaidd (ESA) fel 

cyfaddawd addas o ran cydraniad gofod ac amser, sydd ar gael iôw lawrlwythoôn 

rhydd. Lansiwyd Sentinel 2A ym Mehefin 2015, a 2B yn Chwefror 2017.  

Mae Sentinel-2 yn lloeren aml-sbectrol sy'n cipio golau gweladwy isgoch agos ac 

isgoch tonfedd fer ar draws ystod o 290km. Mae golau gweladwy (glas, gwyrdd, 

coch) a golau isgoch agos yn cael eu cipio ar gydraniad o 10 medr. Felly, mae un 

picsel ar y ddelwedd yn cynrychioli 10m ar y ddaear. Mae isgoch tonfedd fer yn cael 

ei gipio ar gydraniad o 20m. Ar gydraniad o 10m nid yw corunau coed unigol i'w 

gweld, ond mae modd gweld grwpiau o goed yn effeithiol. Mae delweddau newydd 

A 

